
ANNATATSIYA 
Sun’iy intellektni tartibga soluvchi hujjatlarni ishlab chiqish “sun’iy intellekt” huquqiy tushunchasi 
bo‘yicha aniqlikni talab etadi. Huquqiy doktrinalar “sun’iy intellekt” tushunchasini aniq fanlar 
kesimida ta’rif beriladi. Sun’iy intellektning mukammalashuvi va axborot xavfsizligi sohasida 
foydalanishning taraqqiy etishi, ushbu texnologiyalarni xalqaro huquqiy tartibga solish bosqichlarida 
aniq huquqiy atamani ishlab chiqishni talab etmoqda. Ushbu maqola axborot xavfsizligi sohasida 
sun’iy intellekt tushunchasi shakllanish mavzusiga bag‘ishlanadi. Maqolada axborot xavfsizligi 
sohasida sun’iy intellekt (sun’iy intellekt texnologiyalarining) qo‘llanishi, sun’iy intellekt 
tushunchasining shakllanish bosqichlari, ilmiy-amaliy nazariyalar tahlil qilinadi.  
Kalit so‘zlar: sun’iy intellekt, axborot xavfsizligi, kiberxavfsizlik, huquqiy tartibga solish, Deepfake 
firibgarligi, virtual hujumlar, kiberhujum, kiberterrorizm, fishing, xizmat ko‘rsatishni tarqatishdan 
bosh tortish (DDoS), shaxsga doir ma’lumotlar.  

ФОРМИРОВАНИЕ ПРАВОВОЙ КОНЦЕПЦИИ ИСКУССТВЕННОГО ИНТЕЛЛЕКТА 
В СФЕРЕ ИНФОРМАЦИОННОЙ БЕЗОПАСНОСТИ. 

АННОТАЦИЯ 
Разработка документов, регулирующих использование искусственного интеллекта, требует 
уточнения правового понятия «искусственный интеллект». Правовые доктрины определяют 
понятие «искусственный интеллект» в контексте конкретных наук. Развитие искусственного 
интеллекта и его использование в сфере информационной безопасности требует разработки 
четкого правового термина на этапах международно-правового регулирования этих 
технологий. Данная статья посвящена формированию концепции искусственного интеллекта 
в области информационной безопасности. В статье анализируется применение искусственного 

интеллекта (технологий искусственного интеллекта) в сфере информационной безопасности, 
этапы формирования концепции искусственного интеллекта, а также научно-практические 
теории. 
Ключевые слова: искусственный интеллект, информационная безопасность, 
кибербезопасность, правовое регулирование, мошенничество с использованием дипфейков, 
виртуальные атаки, кибератака, кибертерроризм, фишинг, распределенная атака типа «отказ в 
обслуживании» (DDoS), персональные данные. 

FORMATION OF THE LEGAL CONCEPT OF ARTIFICIAL INTELLIGENCE IN THE 

FIELD OF INFORMATION SECURITY 
ANNOTATION 

The development of documents regulating artificial intelligence requires clarity in the legal concept 
of “artificial intelligence”. Legal doctrines define the concept of “artificial intelligence” in terms of 
specific sciences. The development of artificial intelligence and its use in the field of information 
security requires the development of a clear legal term at the stages of international legal regulation 
of these technologies. This article is devoted to the topic of the formation of the concept of artificial 
intelligence in the field of information security. The article analyzes the application of artificial 
intelligence (artificial intelligence technologies) in the field of information security, the stages of 
formation of the concept of artificial intelligence, and scientific and practical theories. 
Keywords: artificial intelligence, information security, cybersecurity, legal regulation, Deepfake 
fraud, virtual attacks, cyberattack, cyberterrorism, phishing, distributed denial of service (DDoS), 
personal data. 

 
Sun’iy intellekt axborot xavfsizligi sohasida real vaqt rejimida ishlash, hujumlarni bashorat 

qilish, tahdidlarni oldini olish, autentifikatsiya jarayonlarini avtomatlashtirish bilan bir qatorda, 
kiberhujumchilar uchun asosiy instrument sifatida foydalanilmoqda. Sun’iy intellektning rivojlanishi 
axborot xavfsizligi sohasiga katta ta’sirni olib kelib, sun’iy intellektdan xalqaro jinoiy maqsadlarda 
foydalanish (Deepfake firibgarligi, onlayn odam savdosi, shantaj va tovlamachilik, maxfiy kodlangan 
parollarni viruslar orqali ochish, avtomatlashtirilgan xakerlik yordamida virtual hujumlar uyushtirish, 
kiberhujum, kiberterrorizm, fishing va boshqalar) suratlari jadal ravishda o‘sib bormoqda va axborot 
xavfsizligini ta’minlash darajasini oshirish zaruriyatga bo‘lgan muhtojlik sezilmoqda. Axborot 
xavfsizligini ta’minlash hamda sun’iy intellektni rivojlantirish maqsadida xavflarni kamaytirishga 
qaratilgan ilmiy-tadqiqot ishlarida tadqiqotchilar tomonidan milliy, mintaqaviy va xalqaro 
darajalarda normativ-huquqiy bazani rivojlantirish, davlat idoralari va tijorat tashkilotlari o‘rtasida 
mustahkam hamkorlikni o‘rnatish, mintaqadagi raqamli tafovutni kamaytirish va orqada qolgan 
davlatlarning mavqeini yaxshilash imkonini berish va axborot infratuzilmasini himoya qilish 
maqsadida mutaxassislar, davlat idoralari va xususiy kompaniyalar o‘rtasidagi hamkorlikni o‘rnatish, 
shuningdek, inson kapitalini rivojlantirish va kiberxavfsizlik sohasida yangi, raqobatbardosh IT 
mutaxassislari avlodini tayyorlash raqamli transformatsiyaning davomiy muvaffaqiyatiga hissa 
qo‘shish uchun kiberxavfsizlik bo‘yicha mutaxassislarni tayyorlash takliflar berilayotganligini 
ko‘rishimiz mumkin.  

Hozirda axborot xavfsizligi sohasida viruslar, xakerlik hujumlari, xizmat ko‘rsatishni 
tarqatishdan bosh tortish (DDoS) kiberhujumlari, ma’lumotlar manipulyatsiyasi, kibertaqiblar, 
kiberurushlar va boshqa texnik tahdidlar, ijtimoiy omillar, tashkiliy xavflar, huquqiy muammolar va 
psixologik jihatlar bo‘yicha muammolar mavjud. Axborot xavfsizligi sohasida xavfsizlik, 
kiberfazoda va kibermakondagi nizolarni xalqaro huquq normalariga asoslangan holda tinch yo‘l 
bilan hal qilish, axborotlar almashinuvi jarayonlarini optimallashtirish va “axborot qurollari”ni 

kamaytirish, ma’lumotlar maxfiyligini buzish va boshqa axborot xavfsizligi sohasi bilan bog‘liq 
muammolarni hal qilish madsadida yangi, imperativ xarakterga ega bo‘lgan xalqaro tamoyillar va 
konvensiyalar ishlab chiqish va xalqaro hamkorlikni rivojlantirish eng ma’suliyatli vazifa sifatida 
qolmoqda.  

IBM ma’lumotlarining buzilishi bo‘yicha hisobot intellektual mulk va mijozlar mulki 
ma’lumotlarini o‘g‘irlash va boshqa tendensiyalarni tahlil qiladi, xavfsizlik va biznes rahbarlariga 
xavfni yaxshiroq boshqarish va yo‘qotishlarni cheklash imkonini beruvchi tushunchalarni taqdim 
etadi. Ponemon instituti tomonidan o‘tkazilgan va IBM tomonidan tahlil qilingan bu yilgi 
tadqiqotning eng yaxshi natijalari orasida sun’iy intellekt uchun xavfsizlik va boshqaruv holati, soya 
sun’iy intellektining tarqalishi va xavf profili, sun’iy intellekt bilan bog‘liq xavfsizlik hodisalarida 
nishonga olingan ma’lumotlar turlari, tashkilotlarga buzilishlarning davomiyligi, kvant xavfsizlik 
vositalaridan foydalanishdan xarajatlarni tejash, sun’iy intellektga asoslangan hujumlar bilan bog‘liq 
buzilish xarajatlari, mijozlarga o‘tkaziladigan buzilish xarajatlari miqdori kabi tushunchalarni taqdim 
etadi [1]. Bundan tashqari, “Raqamli 2024: Global umumiy hisobot” [2], agentlar, ikkinchi 
uchuvchilar va chatbotlarning ma’lumotlarni oshkor qilishini oldini oluvchi “Varonis” [3], kiber 
urushlarning vayronkor tabiati, to‘lov dasturlari aktyorlarining rivojlanayotgan taktikasi, axborot 
o‘g‘irlovchilarining tobora ko‘payib borayotgan oqimi, chetga qurilmalarni nishonga olishning 
ko‘payishi, bulutli infratuzilmalardagi zaifliklar haqida ma’lumot beruvchi “Kiberxavfsizlik holati 
2025” hisoboti doimo o‘zgarib turadigan tahdidlar manzarasiga moslashish, hujumchilardan oldinda 
bo‘lish va samarali himoya qilish uchun amaliy tushunchalarni taqdim etadi [4]. 

Yuqorida keltirilgan xalqaro hisobotlar natijasi birinchi o‘rinda xalqaro huquqda sun’iy 
intellektning huquqiy maqomi (sun’iy intellekt tushunchasi), xalqaro javobgarlik, sun’iy intellekt 
yordamida yaratilgan kontentlarga bo‘lgan intellektual mulk huquqi, axloqiy standartlar, algoritmik 
shaffoflik, xavfsizlik, ma’lumotlar (axborotlar) maxfiyligi va shaxsiy ma’lumotlarni himoya qilish 
kabi dolzarb va o‘z yechimi topmagan savollar (xalqaro muammolar) mavjudligini ko‘rsatmoqda.  
Xalqaro doiradagi ushbu dolzarb muammolar aniq maqsadlarga yo‘naltirilgan ilmiy tadqiqotlarni 
talab etadi. Hozirda Gabriel Hallevy [5], Miriam Stankovich [6], Daniel E. Ho [7], Sabine Gless 
[8], Amedeo Santosuosso [9], Katalina Goanta, [10] Taliya Xabrieva [11], Ildar Begishev [12], 
Zarina Xisamova [13], Irina Filipovalar [14], g‘arb tadqiqotchi mutaxassislari Rayan Abbott [15], 
Frank Pasquale [16], rossiyalik olimlar Igor Ponkin, Alena Redkina [17], Petr Morxat [18], 
Mixail Zagaynov [19], Kseniya Belikova  [20], Atabek Atabekov [21], o‘zbek olimlari Akmal 
Saidov [22], Nugman Nugmanov[23], Bahodir Ismailov [24], Feruza Xamdamova [25], Laviza 
Isxakova [26], Surayyo Adilxodjayeva [27], tomonidan o‘rganilmoqda.  Sun’iy intellek zamonaviy 
tadqiqotchilari Jeffri Xinton, Jon Xopfild Yoshua Bengio, Yann LeCunlar tomonidan yangi sun’iy 
intellekt nazariyalari paydo bo‘lmoqda. 2024-yil Jeffri Xinton, Jon Xopfild sun’iy intellekt bo‘yicha 
Nobel mukofotiga sazovor bo‘lishdi [28].  

XIX asrning 30-40 yillarida sun’iy intellekt nazariyasining boshlanish davri hisoblanadi. 
Sun’iy intellekt konsepsiyasi tarixan shakllanish davri o‘rganish va ishlab chiqishda Alan Turing 
(1912–1954), Uorren MakKallox va Uolter Pitts (1943) , Jon Makkarti (1927–2011) , Marvin 
Minski (1927–2016) fundamental hissa qo‘shgan taniqli olimlardir. 1930-yilda “Hisoblanadigan 
funksiyalarning intuitiv tushunchasi qisman rekursiv funksiyalar bilan aniqlanishi yoki real dunyoda 
amalga oshirilishi mumkin boʻlgan har bir hisoblash Turing mashinasi tomonidan samarali bajarilishi 
mumkin degan taxmin” haqidagi bayonot birinchi marta Alonzo Cherch tomonidan shakllantirilgan. 
Ushbu tezis Cherch tezisi yoki Cherch-Tyuring tezisi deb ataladi. Alonzo Cherch “Gipotezani 
isbotlab boʻlmaydi. Rekursiv funksiyalar quyidagi taxminlarni olgandan soʻng hisoblanishi mumkin: 
har bir funksiya hisoblanishi kerak. “F” hisoblanadigan funksiya boʻlsin va “F” ga baʼzi elementar 
amallarni bajargandan soʻng, u yangi “G” funksiyasini oʻzgartiradi keyin bu “G” funksiyasi 
avtomatik ravishda hisoblanadigan funksiyaga aylanadi. Yuqoridagi ikkita taxmindan keyin 
keladigan har qanday funksiya hisoblanadigan funksiya sifatida koʻrsatilishi kerak” deya fikrlar 
bildiradi [29]. Alonzo Cherch fikrlari 2024-yillarga kelib o‘z tasdig‘ini topdi. Axborotlar (algoritmlar, 
neyronlar) bir-biri bilan gallyutsinatsiyalashib (F elementlar), yangi axborotni (G funksiya) taqdim 
etadi. Shu o‘rinda huquqshunoslarni qiziqtirgan ikki savol paydo bo‘ladi: axborot shaffofligi va 

xavfsizligi. Sun’iy intellektni nazariy jihatdan o‘rganishda “hisoblanadigan funksiya”, “tasodifiylik 
g‘oyasi (tasodifiylik g‘oyasi induktiv mantiqning muhim tushunchasi bo‘lib, bashorat qilish va 
tushuntirish epistemologiyasiga ta‘siri tufayli alohida falsafiy qiziqish uyg‘otadi.)” va  “taxminlar” 
(bashoratlar) kabi iboralarga duch kelamiz [30]. Sun’iy intellektni yaratish imkoniyati haqidagi 
birinchi g‘oyani ilgari surgan Alan Turing o‘zining sun’iy intellekt haqidagi g‘oyalarini quyidagi 
olimlarning ilmiy ishlariga asoslagan: Nicholas Rescherning “Tasodifiylik tushunchasi” (Lehigh 
universiteti, Baytlahm, Pensilvaniya); “Aqlli mashina” A.M.Turing (1912-1954) “Mantiqiy 
hisoblash mashinasi - ular asosan mashina prinsipial jihatdan nima qilish uchun mo‘ljallangan 
bo‘lishi mumkinligini ko‘rib chiqmoqchi bo‘lganimizda, unga cheksiz vaqt va cheksiz saqlash 
imkoniyatini berishga tayyor bo‘lganimizda qiziqish uyg‘otadi” va “fikrlash mashinasini 
yaratish imkoniyatiga ishonishning katta ijobiy sababi shundaki, mashinani odamning har 
qanday kichik qismida taqlid qilish mumkin [31]”; Alonza Churchning “Tasodifiy ketma-ketlik 
konsepsiyasi haqida” asarida muallif tomonidan Turing natijalarini kuchli qo‘llab-quvvatlanganligi 
ta’kidlangan [32]. Alan Turing, Nikolas Resher, Robin Gandi, Alonza Cherch, Rudolf Karnap 
[33], Alfred Uaytxed va Bertrand Russel [34], D. Hilbert va W. Ackermann [35], GODEL. K, 
B. Jack Copeland, Oron Shagrir va boshqa ilmiy tadqiqotchilar sun’iy intellekt konsepsiyasining 
paydo bo‘lishida katta rol o‘ynadilar. 1943-yilda Uorren S. Makkullox va Uolter Pitts sun’iy neyron 
tarmog‘ining tematik modelini ko‘rsatuvchi “Asab faoliyatidagi immanent g‘oyalarning mantiqiy 
hisob-kitobi” nomli ilmiy asar yozdilar. Bu sun’iy intellektni yaratishga asos soldi [36]. 1950-yilda 
Oksford universitetining “Mind” (Fikr, Aql) jurnalida Alan Turingning sun’iy intellekt mavzusidagi 
“Hisoblash mashinalari va intellekt” nomli muhim maqolasi nashr etiladi va u o‘zining Turing testini 
jamoatchilikka taqdim etdi. Uning ishida ““mashina” va “fikrlash” atamalarining ma’nosi 
ta’riflari ko‘rib chiqildi. Uning so‘zlariga ko‘ra, ta’riflar so‘zlarning normal ishlatilishini iloji 
boricha aks ettirish uchun shakllantirilishi mumkin, ammo bu munosabat xavflidir. Agar 
“mashina” va “fikrlash” so‘zlarining ma’nosi ularning qanday ishlatilishini o‘rganish orqali topilsa, 
“Mashinalar o‘ylay oladimi?” degan savolning ma’nosi va javobini Gallup so‘rovi (bir guruh 
odamlardan ma’lum bir mavzu haqida nima deb o‘ylashlarini bilish uchun so‘raladigan savollar 
seriyasi) kabi statistik so‘rovda izlash kerak degan xulosadan qochish qiyin. Ammo bu bema’nilik. 
Bunday ta’rif berishga urinish o‘rniga, men savolni unga chambarchas bog‘liq bo‘lgan va nisbatan 
aniq so‘zlar bilan ifodalangan boshqa savol bilan almashtiraman. Umumiyroq xulosa shuki, 
“mashina” va “mexanik” tushunchalariga ehtiyot bo‘lish kerak” degan fikrlar berilgan. Turing 
mexanik jarayon tushunchasini Turing mashinalari nuqtai nazaridan aniq tavsiflab bergani bilan 
mashhur [37]. Britaniyalik matematik va logist Robin Oliver Gandi Turingning tahlilini 
umumlashtiradi va “hisoblash inson tomonidan amalga oshirilayotganiga” murojaat qilinadigan 
“muhim qadamlar” mavjud” deya fikrlar qoldiradi [38].  

1955-yilda Jon Makkarti, Marvin Minski, Nataniel Rochester va Klod Shennon “Sun’iy 
intellekt bo‘yicha Dartmout yozgi tadqiqot loyihasi uchun taklif” nomli ilmiy tadqiqotni tayyorlaydi 
[39]. 1956-yil 15-iyunda Allen Nyuell va Herbert A. Saymon “Mantiq nazariyasi mashinasi 
murakkab axborotni qayta ishlash tizimi” nomli ilmiy dasturni Dartmut konferensiyasida e’lon qiladi. 
Ushbu konferensiyada Jon Makkarti tomonidan “sun’iy intellekt” atamasi kiritildi va bu konsepsiya 
Marvin Minski, Nataniel Rochester va Klod Shennon tomonidan tasdiqlandi [40]. 1956-yilda 
amerikalik matematik va kompyuter olimi Jon Makkarti Stenford universitetida Stenford sun’iy 
intellekt laboratoriyasini (SAIL) tashkil etadi va u yerda LISP kompyuter dasturlash tilini yaratdi. U 
“Sun’iy intellekt nima va aql nima” savollarini yaratdi. U sun’iy intellekt aqlli mashinalarni, ayniqsa 
aqlli kompyuter dasturlarini yaratishning fani va muhandisligi ekanligini ta’kidladi. Jon Makkarti 
“inson aqlini tushunish uchun kompyuterlardan foydalanishning o‘xshash vazifasi bilan bog‘liq, 
ammo sun’iy intellekt biologik jihatdan kuzatiladigan usullar bilan cheklanib qolishi shart emas. Aql-
idrok dunyodagi maqsadlarga erishish qobiliyatining hisoblash qismidir. Odamlarda, ko‘plab 
hayvonlarda va ba’zi mashinalarda aql-idrokning turli ko‘rinishlari va darajalari uchraydi. Muammo 
shundaki, biz hali qanday hisoblash protseduralarini aqlli deb atashni xohlayotganimizni umuman 
tavsiflay olmaymiz. Biz aqlning ba’zi mexanizmlarini tushunamiz, boshqalarini esa tushunmaymiz 
[41]” deya fikrlar beradi. 

1965-1987 yillar sun’iy intellekt ikkinchi davri - sun’iy intellekt “neyronlar”, “agentlar” 
nazariyalarining paydo bo‘lish davri davri deb belgilashimiz mumkin. Sababi 1969-yil Marvin 
Minsky va Seymour Papert tomonidan “Perseptronlar” nomli kitob nashr etiladi [42]. Ushbu 
kitob sun’iy intellektda tarixiy burilish yasadi va intellekt neyronga o‘xshash mavjudotlar tarmoqlari 
faoliyatidan paydo bo‘lishi mumkin degan fikrga qaytdi. Minsky va Papert miyaning modellari 
sifatida qaralishi mumkin bo‘lgan hisoblash mashinalari sinfining cheklovlarini ko‘rsatadigan 
matematik tahlilni taqdim etdilar. Minsky va Papert 1987-yilda parallel kompyuterlarning holatini 
muhokama qiladigan yangi bob qo‘shdilar va markaziy nazariy qiyinchilikni ya’ni tarmoqda 
individuallikka ega “obyektlar” yoki “agentlar” qanday paydo bo‘lishi mumkinligini chuqurroq 
tushunishni ta’kidladilar [42].   

Jon R. Searle (1980) ilmiy tadqiqotlarida insonning kognitiv qobiliyatlarini kompyuterda 
simulyatsiya qilish bo‘yicha so‘nggi sa’y-harakatlarga qanday psixologik va falsafiy ahamiyatdan 
kelib chiqib, tadqiqotchi “kuchli” sun’iy intellektni “kuchsiz” yoki “ehtiyotkor” sun’iy intellektdan 
ajratish foydali deb biladi. Zaif sun’iy intellektga ko‘ra, ongni o‘rganishda kompyuterning asosiy 
qiymati kuchli vosita bo‘lib, gipotezalarni yanada qat’iy va aniq tarzda shakllantirish va sinab ko‘rish 
imkonini berishini, ammo kuchli sun’iy intellektga ko‘ra, kompyuter shunchaki ongni o‘rganishda 
vosita emas, aksincha, to‘g‘ri dasturlashtirilgan kompyuter aslida ongdir, ya’ni to‘g‘ri dasturlar 
berilgan kompyuterlar tom ma’noda boshqa kognitiv holatlarni tushunishi va ularga ega bo‘lishi 
mumkinligi, kuchli sun’iy intellektda dasturlashtirilgan kompyuter kognitiv holatlarga ega bo‘lgani 
uchun dasturlar shunchaki psixologik tushuntirishlarni sinab ko‘rish imkonini beradigan vositalar 
emas, aksincha, dasturlarning o‘zi tushuntirishlardir degan fikrlarni qoldiradi [43].  

Professor Wolfgang Ertel sun’iy intellektning aniq maqsadi intellektni tushunish va aqlli 
tizimlarni yaratish deb hisoblaydi. Biroq, bu maqsadga erishish yo‘lida qo‘llaniladigan usullar va 
rasmiyatchiliklar aniq belgilanmagan, bu esa bugungi kunda sun’iy intellektni ko‘plab kichik 
fanlardan iborat bo‘lishiga olib kelishi, sun’iy intellekt kursidagi qiyinchilik juda ko‘p chuqurlik va 
aniqlikni yo‘qotmasdan iloji boricha ko‘proq sohalarni o‘qitish [44] kerakligini ta’kidlaydi. 

Fikrimizcha axborot xavfsizligi sohasida sun’iy intellekt tushunchasini shakllantirishda 
Minsky va Papert fikrlari “agent”, “neyron”ning robotlar, dronlar, chat-botlarda qo‘llashdagi 
tartibini ishlab chiqishni, Jon R. Searlening nazariyalari kelajakda sun’iy intellektni uchu 
toifaga ajratib tasniflashimiz kerakligini, professor Wolfgang Ertel fikrlari esa sun’iy 
intellektdan foydalanganda aniq maqsadlarga yo‘naltirilgan qoidalarga asoslanishi kerakligini 
yana bir bor isbotlaydi.    

XX asrning 90-yillaridan boshlab zamonaviy sun’iy intellekt davri boshlanishidir. Sun’iy 
intellekt shu davrdan tasniflanib boshlaydi. Sun’iy intellekt (tor (zaif), umumiy, super) asosan 
funksionallik xususiyatlaridan (reaktiv, cheklangan xotira, ong nazariyasi, o‘zini anglash), texnologik 
turlaridan kelib chiqib tasniflanadi. Turing mukofoti sovrindori Yoshua Bengio boshchiligida 
yuzdan ortiq sun’iy intellekt mutaxassislari tomonidan yozilgan hamda o‘ttizdan ortiq mamlakat va 
xalqaro tashkilotlar tomonidan qo‘llab-quvvatlanuvchi, shuningdek sun’iy intellekt tizimlarining 
imkoniyatlari va xavflari bo‘yicha ilmiy tadqiqotlarning birinchi keng qamrovli sharhi hisoblanuvchi 
hamda sun’iy intellekt xavfsizligi bo‘yicha eng yirik global hamkorlikni ifodalovchi birinchi 
“Xalqaro Sun’iy intellekt Xavfsizligi Hisoboti”da ham umumiy maqsadli sun’iy intellekt xavflarini 
uch toifaga (zararli foydalanish xavflari, nosozliklar xavfi va tizimli xavflar) ajratganini ko‘rishimiz 
mumkin [45]. 1996-yil DeepMind kompaniyasining AlphaGo dasturi Janubiy Koreyalik eng kuchli 
Go o‘yinchisi Li Sedolni mag‘lubiyatga uchratadi. 1997-yil may oyida IBMning Deep Blue 
kompaniyasi oltita o‘yinlik shaxmat marafonida Garri Kasparovga qarshi g‘alabasi hisoblash 
sohasida burilish nuqtasini belgilab, superkompyuterlar va sun’iy intellekt inson tafakkurini 
simulyatsiya qila oladigan kelajakni boshlab berdi. Deep Blue shunchaki shaxmat olami uchun katta 
yutuq emas edi. Uning asosiy texnologiyasi superkompyuterlarning yangi farmatsevtika vositalarini 
kashf etish, moliyaviy xavfni baholash, ulkan ma’lumotlar bazalaridagi naqshlarni aniqlash va inson 
genlarining ichki ishlashini o‘rganish uchun zarur bo‘lgan murakkab hisob-kitoblarni bajarish 
qobiliyatini oshirdi [46]. Garri Kasparov “Insoniyat tarixida birinchi marta men sun’iy intellektga 
o‘xshash narsani ko‘rdim” degan fikrlarni qoldiradi.  

Yuqorida keltirilgan nazariy fikrlar va aniq ilmiy tadqiqotlar yordamida “sun’iy intellekt” 
tushunchasi shakllanib, zamonaviy tadqiqotchilar tomonidan “Sun’iy intellektdan foydalanish 
bo‘yicha Yevropa axloqiy xartiyasi” (2018) [47], YuNESKOning “Sun’iy intellekt etikasi bo‘yicha 
tavsiyasi” (2021) [48], ISO/IEC standartlari (2022) [49], Yevropa Ittifoqining “Sun’iy intellekt 
to‘g‘risida qonun” (2024) [50] kabi xalqaro hujjatlarni ishlab chiqishda foydalanilganligini aytishimiz 
mumkin. Jumladan, “Yevropa axloq xartiyasi”da sun’iy intellekt - bu insonning kognitiv 
qobiliyatlarini mashina yordamida qayta tiklashga qaratilgan ilmiy usullar, nazariyalar va texnikalar 
to‘plami. Hozirgi rivojlanish mashinalarning ilgari odamlar tomonidan bajarilgan murakkab 
vazifalarni bajarishiga intiladi deya ta’riflanadi [51].  

YuNESKOning “Sun’iy intellekt etikasi bo‘yicha tavsiyasi”da sun’iy intellekt tizimlariga 
ma’lumotlar va axborotni aqlli xatti-harakatlarga o‘xshash tarzda qayta ishlash qobiliyatiga ega 
bo‘lgan va odatda fikrlash, o‘rganish, idrok etish, bashorat qilish, rejalashtirish yoki nazorat qilish 
jihatlarini o‘z ichiga olgan tizimlar sifatida yondashiladi. Sun’iy intellekt tizimlari - bu o‘rganish 
qobiliyatini yaratadigan va moddiy va virtual muhitda bashorat qilish va qaror qabul qilish kabi 
natijalarga olib keladigan kognitiv vazifalarni bajarish qobiliyatini yaratadigan modellar va 
algoritmlarni birlashtirgan axborotni qayta ishlash texnologiyalari sifatida ta’riflanadi. Sun’iy 
intellekt tizimlari bilimlarni modellashtirish va ifodalash, ma’lumotlardan foydalanish va 
korrelyatsiyalarni hisoblash orqali turli darajadagi avtonomiya bilan ishlash uchun mo‘ljallangan. 
Sun’iy intellekt tizimlari bir nechta usullarni o‘z ichiga oladi: i) mashinada oʻrganish, jumladan, 
chuqur oʻrganish va mustahkamlash boʻyicha oʻrganish; (ii) rejalashtirish, jadval tuzish, bilimlarni 
ifodalash va mulohaza yuritish, qidiruv va optimallashtirishni oʻz ichiga olgan mashinada fikrlash. 
Sunʼiy intellekt tizimlari kiberfizik tizimlarda, jumladan, narsalar interneti, robot tizimlari, ijtimoiy 
robototexnika va inson-kompyuter interfeyslarida qoʻllanilishi mumkin, bu esa sunʼiy intellekt 
tizimlari ishlaydigan muhitda boshqaruv, idrok etish, sensorlar tomonidan toʻplangan maʼlumotlarni 
qayta ishlash va aktuatorlarning ishlashini oʻz ichiga oladi.  YuNESKOning sun’iy intellekt etikasi 
bo‘yicha tavsiyasida sun’iy intellektning yagona ta’rifini berish maqsadiga ega emasligi, chunki 
bunday ta’rif vaqt o‘tishi bilan texnologik rivojlanishga muvofiq o‘zgarishi kerakligi aytiladi. Tavsiya 
maqsadi markaziy axloqiy ahamiyatga ega bo‘lgan sun’iy intellekt tizimlarining xususiyatlarini 
ko‘rib chiqishga qaratiladi [52].  

Tavsiyadagi fikrlar Marvin Minsky fikrlari takrorlanganligini ko‘rsatadi. Chunki olimning 
“Aqlli mashinalar davri: sun’iy intellekt haqida fikrlar” tadqiqot ishida “sun’iy intellekt” shunchaki 
ushbu tadqiqotga bergan nom bo‘lib, tadqiqotning yo‘nalishi o‘zgarib turishi, sun’iy intellekt 
tadqiqotlari bir necha o‘n yilliklar ichida ulkan yutuqlarga erishganligi, sun’iy intellekt tadqiqot 
loyihasi foydali yangi kashfiyot qilganda, bu mahsulot odatda tezda o‘ziga xos nomga ega bo‘lgan 
yangi ilmiy yoki tijorat ixtisosligini shakllantirishi, robototexnika, naqshni aniqlash, ekspert tizimlari, 
avtomatik teoremani isbotlash, kognitiv psixologiya, matnni qayta ishlash, mashina ko‘rish, bilim 
muhandisligi, ramziy amaliy matematika va hisoblash tilshunosligi sohalarida sun’iy intellektning 
taraqqiy etishini aytadi [53]. 

Yuqorida keltirilgan olimlarning sun’iy intellekt tushunchasiga berilgan ta’riflari bugungi 
kunda nafaqat AQSh, Singapur, Buyuk Britaniya, Fransiya, Braziliya,  Janubiy Koreya, Xitoy, 
Rossiya kabi davlatlarning qonunchiligida balki xalqaro standartlarda ham o‘z aksini topgan. 
Jumladan, ISO/IEC standartlarida sun’iy intellekt tizimlarining mexanizmlari va qo‘llanilishini 
tadqiq qilish va ishlab chiqish intizomi sifatida tariflanadi. Inson tomonidan belgilangan maqsadlar 
to‘plami uchun kontent, prognozlar, tavsiyalar yoki qarorlar kabi natijalarni yaratadigan sun’iy 
intellekt tizimi tomonidan ishlab chiqilgan tizim deb ko‘rsatiladi [54].  

Yevropa Parlamenti va Kengashning 2024/1689-sonli Nizomida sun’iy intellekt tizimlarining 
asosiy xususiyati ularning xulosa chiqarish qobiliyatidir. Xulosa qilish qobiliyati jismoniy va virtual 
muhitga ta’sir qilishi mumkin bo‘lgan bashoratlar, kontent, tavsiyalar yoki qarorlar kabi natijalarni 
olish jarayonini va sun’iy intellekt tizimlarining kirishlardan modellar yoki algoritmlarni yoki 
ikkalasini olish qobiliyatini anglatadi. Sun’iy intellekt tizimini yaratishda xulosa chiqarish imkonini 
beruvchi usullar ma’lum maqsadlarga qanday erishishni ma’lumotlardan o‘rganadigan mashinani 
o‘rganish yondashuvlarini va kodlangan bilimlardan yoki hal qilinishi kerak bo‘lgan vazifaning 

ramziy tasviridan kelib chiqadigan mantiqiy va bilimga asoslangan yondashuvlarni o‘z ichiga oladi. 
Sun’iy intellekt tizimining xulosa chiqarish qobiliyati o‘rganish, fikrlash yoki modellashtirishga 
imkon berish orqali asosiy ma’lumotlarni qayta ishlashdan ustundir. “Mashinaga asoslangan” atamasi 
sun’iy intellekt tizimlarining mashinalarda ishlashini anglatadi. Aniq yoki yashirin maqsadlarga 
havola sun’iy intellekt tizimlari aniq belgilangan maqsadlarga yoki yashirin maqsadlarga muvofiq 
ishlashi mumkinligini ta’kidlaydi. sun’iy intellekt tizimining maqsadlari ma’lum bir kontekstda 
sun’iy intellekt tizimining mo'ljallangan maqsadidan farq qilishi mumkin. Ushbu qoidalarning 
maqsadlari uchun muhitlar deganda sun’iy intellekt tizimlari ishlaydigan kontekstlar tushunilishi 
kerak, sun’iy intellekt tizimi tomonidan ishlab chiqarilgan natijalar esa sun’iy intellekt tizimlari 
tomonidan bajariladigan turli funksiyalarni aks ettiradi va bashoratlar, tarkib, tavsiyalar yoki 
qarorlarni o‘z ichiga oladi. Sun’iy intellekt tizimlari turli darajadagi avtonomiyalar bilan ishlashga 
mo‘ljallangan, ya’ni ular inson ishtirokisiz harakatlardan va inson aralashuvisiz ishlash qobiliyatidan 
ma’lum darajada mustaqillikka ega. Sun’iy intellekt tizimi ishga tushirilgandan so‘ng ko‘rsatishi 
mumkin bo‘lgan moslashuvchanlik, o‘z-o‘zini o‘rganish imkoniyatlarini anglatadi, bu tizim 
foydalanish paytida o‘zgarishiga imkon beradi. sun’iy intellekt tizimlari, tizim mahsulotga jismoniy 
integratsiyalashganligidan (o‘rnatilgan) yoki mahsulotga integratsiya qilinmagan holda (o‘rnatilgan 
bo‘lmagan) mahsulotning funksionalligiga xizmat qilishidan qat’iy nazar, mustaqil asosda yoki 
mahsulot tarkibiy qismi sifatida ishlatilishi mumkin [55].  

Hozirda Stenford universiteti o‘qituvchi-amaliyotchisi hamda Google Brain va Coursera 
asoschilaridan biri Andrew Ng mas’uliyatli sun’iy intellekt integratsiyasini qo‘llab-quvvatlaydi. U 
tezkor texnologik taraqqiyot bilan birga keladigan axloqiy va ijtimoiy muammolarni tan oladi va 
sun’iy intellektni rivojlantirish va keng ko‘lamli manfaatlar uchun foydalanishni ta’minlash uchun 
doimiy muloqot va hamkorlikka chaqirdi. Ngning inklyuziv, mas’uliyatli va foydali sun’iy intellekt 
kelajagi haqidagi tasavvuri tadqiqotchilar, siyosatchilar va sanoat yetakchilari uchun yo‘l-yo‘riq 
ko‘rsatishga xizmat qiladi [56]. Stenford universitetining kompyuter fanlari kafedrasida Sekvoya 
professori va Stenfordning Insonga yo‘naltirilgan sun’iy intellekt institutining asoschisi, Google 
Cloud kompaniyasida AI/ML bo‘yicha bosh ilmiy xodim Doktor Fey-Fey Li [57] sun’iy intellekt 
sohasi bo‘yicha ko‘plab ilmiy tadqiqotlar muallifi hisoblanadi [58]. Fei-Fei Li chuqur o‘rganish 
inqilobini qo‘zg‘atgan ImageNet ma’lumotlar to‘plamini yaratgani va sog‘liqni saqlash uchun 
kompyuter ko‘rish, mashinani o‘rganish va atrof-muhit intellektidagi ishlari bilan tanilgan sun’iy 
intellekt tadqiqotchisidir. Uning tadqiqotlari insonga yo‘naltirilgan sun’iy intellektni yaratishga 
qaratilgan bo‘lib, axloq, inklyuzivlik va jismoniy dunyoni tushunadigan va o‘zaro ta’sir qiladigan 
tizimlarni yaratishga urg‘u beradi. Uning fikricha “sun’iy intellekt” nomi bilan adashmaslikni kerak 
– unda hech qanday sun’iy narsa yo‘q. Sun’iy intellekt odamlar tomonidan yaratilgan, odamlar 
tomonidan o‘zini tutish uchun mo‘ljallangan va oxir-oqibat, odamlar hayotiga va insoniyat jamiyatiga 
ta’sir qilish uchun mo‘ljallangan [59]. 

Axborot xavfsizligi sohasining asosiy vazifasi ma’lumotlar maxfiyligini saqlashdir. Hozirda 
sun’iy intellekt yordamida kodlangan yangi turdagi viruslarning paydo bo‘lishi soha vakillarini jiddiy 
yondashishini talab etmoqda. Agarda biz huquqiy jihatdan axborot xavfsizligi ta’minlashga e’tibor 
qaratsak, albatta, huquqshunoslarning asosiy vazifasi shaxsga doir ma’lumotlarni tahdidlardan 
himoya qilish va huquqiy choralarni ko‘rishdir. Shu sababli tadqiqotchilar tomonidan “suniy 
intellekt” tushunchasini ishlab chiqish va huquqiy tartibga solish bo‘yicha bahs-munozaralar, ilmiy 
tahlillar va xalqaro ishchi guruhlar ish olib borishmoqda. Tadqiqotchilar tomonidan “sun’iy intellekt” 
tushunchasiga berilgan turli ko‘rinishdagi ta’riflarni ilmiy tadqiqot ishlarida uchratishimiz mumkin. 
Jumladan, A.V. Minbaleev “sun’iy intellekt – bu ma’lum bir tizimda amalga oshirilgan 
texnologiyalar to‘plamini - intellektual axborot tizimini yoki sun’iy intellekt tizimini o‘z ichiga olgan 
murakkab axborot obyekti” [60], Kamalova G.G. va Naumov V.B. “sun’iy intellekt” tushunchasi 
uchun mumkin bo‘lgan modelni tahlil qilishda sun’iy intellektning quyidagi asosiy xususiyatlari 
to‘g‘ri aniqlangan: 1) apparat vositalarini amalga oshirishning ixtiyoriyligi. Sun’iy intellekt 
texnologiyasi asosan kompyuter dasturlari, ma'lumotlar bazalari, kompyuter algoritmlari va ularning 
modellarini o‘z ichiga oladi; 2) tizimning atrof-muhitni tahlil qilish qobiliyati; 3) ishlashda ma’lum 
darajada avtonomiya; 4) tajriba to‘plash, uni baholash va o‘z-o‘zini o‘rganish vazifalarini bajarish 

qobiliyati; 5) “aql-idrok” toifalari orqali tavsiflangan “aql” ning mavjudligi yoki barcha yoki 
muayyan sharoitlarda “inson kabi fikrlash” yoki “inson kabi harakat qilish” qobiliyati [61],  Ponkin, 
A.I. Redkina, P.M. Morhat  [62]“kognitiv funksional arxitekturaga va o‘ziga xos yoki tegishli 
ravishda kirish mumkin bo‘lgan hisoblash quvvatiga ega, mazmunlilik (shu jumladan, ma'lum bir 
huquqiy imkoniyat va avtonomiya), batafsil operatsionlikka, atrofdagi tasvirlarni idrok etish va 
modellashtirish uchun yuqori darajadagi imkoniyatlarga, o‘z-o‘zini havola qilish orqali qarorlar qabul 
qilish va amalga oshirishga, o‘z xatti-harakatlari va tajribasini tahlil qilish va tushunishga, harakat 
algoritmlarini mustaqil ravishda modellashtirish va tuzatishga, kognitiv funktsiyalarni (shu jumladan, 
chuqur o‘z-o‘zini o‘rganish bilan bog‘liq funksiyalarni) takrorlashga, o‘z xatti-harakatlarini o‘z-
o‘zini havola qilish orqali moslashtirishga va o‘zini va uning quyi tizimlarini gomologlashtirishga 
qodir bo‘lgan sun’iy, murakkab kibernetik kompyuter-dasturiy ta’minot tizimi” [63] deb bilishadi. 
A.Yu. Marchenko sun’iy intellekt tizimi mashina va/yoki inson ma’lumotlari va kirish signallarini 
qabul qiladigan tizim” sifatida ta’riflangan [64].  

Tarixiy va zamonaviy sun’iy intellekt nazariyalari, xalqaro hisobotlar, mutaxassislar va 
ekspertlar xulosalari va ilmiy tadqiqot ishlari natijasida quyidagi xulosalarni berish mumkin: “sun’iy 
intellekt” bu inson tomonidan belgilangan maqsadlar to‘plami uchun real yoki virtual muhitlarga 
ta’sir qiluvchi bashoratlar, tavsiyalar yoki qarorlar qabul qila oladigan mashinaga asoslangan tizim 
hisoblanadi. Sunʼiy intellektdan foydalanib yaratilgan axborot resurslari hamda sunʼiy intellekt 
texnologiyalari asosida ishlaydigan axborot tizimlari insonga, uning hayotiga, sogʻligiga, erkinligiga, 
shaʼniga, qadr-qimmatiga putur yetkazmasligi va uning boshqa ajralmas huquqlarini buzmasligi shart 
hisoblanadi. Insonning huquqi va erkinligiga aloqador boʻlgan yuridik ahamiyatga ega qarorlarni 
qabul qilish chog‘ida faqat sunʼiy intellektdan foydalangan holda yaratilgan axborot resurslari va 
sunʼiy intellekt texnologiyalari asosida ishlaydigan axborot tizimlarining xulosalariga tayanish 
mumkin emas [65]. Kelajakda BMT doirasida global darajada  sun’iy intellektning xalqaro huquqiy 
tartibga solishni nazarda tutuvchi xalqaro konvensiya ishlab chiqish; axborot xavfsizligi sohasida 
xorijiy davlatlar bilan ilmiy-tadqiqot ishlarini rivojlantirishga qaratilgan xalqaro hamkorlikni 
rivojlantirish, axborot xavfsizligi sohasida sun’iy intellekt yordamida xavflarni oldini olishga 
qaratilgan ilmiy tadqiqotlarni olib boruvchi markazlar, labaratoriyalar tashkil etish va soha 
mutaxassislarini tayyorlash; “Axborotlashtirish” to‘g‘risidagi qonunda sun’iy intellekt, axborot 
xavfsizligi va xizmat ko‘rsatishni tarqatishdan bosh tortish (DDoS) kiberhujumlari tushunchalari 
bo‘yicha yangi bandlar kiritish lozim.   

менее 2000 слов. 

6. Полный список литературы 
должен быть приведен после 
основного текста в алфавитном 
порядке; ссылки должны 
присутствовать в основном 
тексте в формате [1, C.25]. 

7. Автор несет ответственность за 
достоверность приведенных в 
статье доказательств; плагиат 
запрещен. 

8. Рекомендуется цитирование 
журналов из база данных Web of 
Science и Scopus. 


